
”Нельга есці хлеб народа і 
грэбаваць ягонай мовай”. 

Ул. Караткевіч.

АбірАць ці прызнАчАць?

ПОГЛЯд РэдАКТАРА

“Вясна будзе”, –людзі баюць,
Ды нашто нам росквіт той?
Мы адвыкнулі ад мая,
Нас не выручыць ніхто.

Ў скутай інеем краіне,
Ў мерзлай пушчы векавой
Толькі елкі цяжка стынуць
Мёртвай зеленню сваёй.

Ды снягі ў палях калеюць,
Ды на гора і на смех
Мох магільны зелянее
На капцах мужыцкіх стрэх.

Чэзнеш нівай непалітай,
Усялякі церпіш зброд.
Ці ўваскрэснеш? Ці жывы ты?
Ці забіты, мой народ?

Каб вясне прабіць дарогу,
Каб калісь вярнуўся рай, – 
Слова праўды, слова Бога
Мусіш слухаць, родны Край. 

І тады адтануць гоні, 
Цеплынёй дыхне ралля, 
Раем зоймецца зялёным
Маці – родная зямля.

Пройдзе нівамі, лясамі
Бог свабоды залатой.
Калі мы не ўстанем самі –
Не падыме нас ніхто.
14.11.1979 

У.Караткевіч.   

Спадар Прэзідэнт!
Чытаю тваю перадвыбарчую 

праграму і не магу пагадзіцца 
з мноствам спрэчных месцаў. 
Ты падкрэсліваеш, што ўсе гады 
твайго кіраўніцтва “мы делали 
тяжёлую, но нужную для госу-
дарства работу ВМЕСТЕ”. А я ду-
маю: рабілі то мы разам, але каму 
было цяжэй, нам ці табе, яшчэ 
можна паспрачацца. Я хоць і пра-
цую настаўнікам, але штогод не 
выпускаю з рук ручак плуга, бо 
не магу дастойна жыць на гра-
шы, якія ты мне плаціш. Ты ж усё 
больш “працуеш” з клюшкай ды 
мікрафонам. Але чамусьці за тую 
“цяжкую” працу ты маеш заробак 
непараўнальна вышэйшы за за-
робак любога чалавека ў нашай 
краіне: за тры дні амаль мільён 
рублёў. (Акрамя дзяржаўных 
самалётаў, верталётаў, “Мэрсаў”, 
спецназа, рэзідэнцыяў, дачаў і 
санаторыяў.) А нам за той мільён 
прыходзіцца ўкалываць месяцамі. 
І з яго мы запраўляем свае машы-
ны, плацім за кватэры, кормім 
сем’і. Ты ж са сваімі мільёнамі 
знаходзішся на ўсім гатовым, 
на дзяржаўным забяспячэнні. 
А ўся твая абслуга (ад спецна-
за да ўнітаза) каштуе нам, тваім 
налогаплацельнікам, штогод 400 
000 000 даляраў!!! Больш мільёна 
даляраў кожны дзень ты спускаеш 
ва ўнітаз! І тое – чыстая праўда.

“...спасли село и обеспечили 
продовольственную безопас-
ность...” Гэта як сказаць: калі 
лічыць, што на сяле ніводзін му-
жык не дажывае да пенсіі, якое ж 
тут ратаванне сяла? Хутчэй сялу 
поўны капут. А тыя прадукты, што 
даюць твае калгасы, удвая дара-
жэйшыя за імпартныя, ды яшчэ з 
дамешкам радыяцыі. Вось табе і 
харчовая бяспека!

“... обеспечили полную заня-
тость...” Пасароміліся б, спадар 
Лукашэнка! Схаванае беспрацоўе 
сягае ў нас часам да 10 – 20 %. А 
заробкі тых, хто працуе ў розных 

сферах, складаюць мізэр. Людзі 
проста выжываюць. Яны знаход-
зяцца на мяжы жабрацтва. 

“… решительно продвину-
ли вперёд медицину и образо-
вание…”  Ну, калі меркаваць, 
што ты і кожны работнік тваёй 
адміністрацыі маеце доступ 
да бесплатнай медыцыны і та-
кой жа адукацыі, то вы, можа, і 
прасунуліся наперад. Але ж мы, 
спадар Прэзідэнт, не працуем 
у тваёй адміністрацыі. Няма ў 
нас персанальнай бальніцы. І 
медыцына для нас становіцца 
ўсё больш платная. Сядзім мы ў 
чэргах і паміраем, часцяком не 
дацягнуўшы да пенсіі. Выміраем 
мы, сп. Лукашэнка! За час твай-
го кіравання нас у Беларусі па-
меншала амаль на цэлы мільён! 
У нашай райбальніцы кожны 
тыдзень ад такога “шчаслівага 
жыцця”сыходзяць у іншы свет 
с а р а к а - п я ц і д з е с я ц і га д о в ы я 
мужыкі. Проста згараюць ад шчас-
ця. Калі яшчэ ў 1976-м годзе ў на-
шым раёне жыло больш 30 000 
чалавек, то сёння менш 20 000.

Можа ты думаеш, што “прасуну-
тая” адукацыя ў Беларусі бясплат-
ная, як тое запісана ў Канстытуцыі 
РБ, дык тое брахня. Мо не ведаеш, 
што кожны школьнік плоціць за 
падручнікі і выдаткуе грошы то 
на шторы, то на фарбу? А дзве 
траціны студэнтаў плацяць за 
навучанне ў вузах. Вы з Радзь-
ковым, сапраўды, адукацыю ра-
шуча прадзвінулі, выдаліўшы з 
яе родную мову. Гэта, мусіць, каб 
“дзвінуць” было лягчэй.

“...Стали жить лучше.”Пэўна, 
забыўся дабавіць сталінскае – “і 
весялей!” Ты вось са сваімі сынамі, 
несумненна, стаў жыць лепей. 
Калі на мінулых выбарах твае да-
ходы згодна тваёй жа дэкларацыі 
склалі 59 мільёнаў нашых рублёў 
у год, то летась ужо 90 мільёнаў 
з гакам! Сем з паловай мільёнаў 
штомесяц атрымоўваеш ты за 
сваю непасільную працу! І нават 

буханкі хлеба за іх не купляеш. А ў 
сыноў тваіх, думаю, тая лічба мае 
значна больш нулёў, але пра тое 
сёння мы нідзе не пачытаем. Мой 
жа гадавы заробак настаўніка за 
мінулы год ледзьве пераваліў за 7 
мільёнаў, два з якіх я выдаткоўваю 
на бензін, каб дабрацца да шко-
лы, яшчэ адзін на хлеб, а рэшты 
атрымоўваецца 10 000 рублёў, 
каб пражыць адзін дзень. Жон-
чын заробак, якая працуе ў якасці 
санітаркі райбальніцы, склаў 
роўна палову ад майго. І гэта ты-
повы малюнак для тых, хто не 
займае чыноўніцкіх пасадаў. 

Беларусь ад такога “шчаслівага” 
жыцця скокнула аж на трэ-
цяе месца ў свеце па колькасці 
самагубстваў. І алкаголікаў у 
нас значна паболела. Бо люд-
зям страшна глядзець на тваю 
шчаслівую рэчаіснасць цвяро-
зым вокам. Ды й кошты на гарэл-
ку ў нашай краіне ты трымаеш 
найніжэйшымі ў Эўропе. Паўлітра 
віна штодзень – і да стаматолага 
хадзіць не трэба. 

“...в Беларуси нет ни нищих, ни 
олигархов.” Зноў пакрывіў ду-
шой, спадар Прэзідэнт! Сам ты 
з сынамі – хто? Твая раённая і 
абласная вертыкаль адстала ад 
цябе ненашмат. Капіруюць цябе і 
па акладах, і па іншамарках, і па 
паводзінах. Пратры вочы, глянь 
наўкол. Мы ўсе, на 90 % – жабракі. 
Акрамя цябе ды тваіх чынуш. 
Мы ашчаджаем кожную капейку, 
працуем на некалькіх работах, 
ездзім “гастарбайтэрамі”, тры-
маем падсобную гаспадарку – і 
ледзве зводзім канцы з канцамі. А 
патрыманая іншамарка тваім апа-
лагетам падаецца верхам нашага 
дабрабыту! 

З часоў твайго прэзідэнцтва 
многія могуць сабе дазволіць 
толькі мойву ды чорны хлеб. А 
адна трэцяя частка твайго элек-
тарату перайшла на віно. Мы 
ўжо гадамі не купляем кніжкі, ты 
адвучыў нас яе чытаць. Ды іх і 

няма на роднай мове ў кнігарнях. 
Мы больш не ходзім у тэатры. Мы 
толькі глядзім тваё бясплптнае 
кіно. 

Ты пішаш, што “мы разам здоль-
ныя на большае”. Несумненна. Але 
без цябе мы здольныя на яшчэ 
большае. І гэта такі ж факт, як і 
той, што з табой нас чакае поўны 
крах. Бо ў той дзяржаве, якую ты 
стварыў, людзі табе патрабуюц-
ца толькі ў якасці тваёй абслугі, 
як матэрыял для падвышэння 
твайго ж дабрабыту. Чалавека, 
які мае думку адрозную ад тваёй, 
ты і твае падручныя называюць 
сваім ворагам і адпаведна да яго 
адносяцца. А табе б павучыцца 
ў тых людзей любіць Беларусь. 
Менавіта любіць, а не трымацца 
за яе, учапіўшыся, як  за “драго-
ценный сосуд”, абедзвюма рукамі.  

Ілюзія ж нашых “дасягненняў” 
створана тваёй камандай на 
Белтэлерадыё, якую ты таксама 
прыкормліваеш па вышэйшай 
катэгорыі. Ладзіш усенародныя 
святы, забыўшыся пра мову на-
рода. 

Няма ў нас магутнай і 
квітнеючай краіны. Няма. Ёсць 
выміраючая, якую з усіх бакоў 
абгарадзілі згародамі. Яна на са-
мой справе знаходзіцца на краю 
бездны. Няўжо за вонкавым 
бляскам цэнтральных пляцаў і 
праспектаў табе больш нічога не 
бачна? Тады здымі свае ружовыя 
акуляры. Вызвалі пасаду, якую ты 
прысабечыў незаконна, любому 
кандыдату ў Прэзідэнты. Кожны з 
іх – дастойны яе шмат больш, чым 
ты.

Усе твае ідэі даўно рэалізаваны. 
Самае лепшае, што можна пры-
думаць у тваім становішчы – гэта 
моўчкі сысці. Толькі тады ты яшчэ 
маеш нейкі шанец на падзяку ад 
патомкаў.

Грамадзянін рэспублікі 
беларусь 

Георгі Станкевіч.

Тыповая карцінка з тэлеэкрана: 
прэзідэнт дае чарговы разнос, гне-
ваецца на сваіх паплечнікаў, гроз-
на натапырвае вусы. Маўляў, не 

спраўляюцца з працай! Хаця гневацца няма 
чаго: усе чыноўнікі ягоныя стаўленікі. Кожны 
з чыноўнікаў раённага ўзроўню і вышэй, пе-
рад тым, як заняць свой пост, праходзіць су-
размову з прэзідэнтам. Тут ён, так бы мовіць, 
клянецца ў сваёй адданасці, вернасці яго-
ным ідэалам. А вось перад народам ніякай 
адказнасці той чыноўнік не мае. Адазваць з 
гэтага паста галоўнага раённага чыноўніка, 
як і паставіць на яго ў нашай краіне мае права 
толькі прэзідэнт. 

І менавіта таму, што раённыя чыноўнікі 
не абіраюцца на месцах, а прызначаюцца 
“царом-бацюшкам”, мы маем сёння поўнасцю 
паралізаваную ўладу. Дзе адсутнічае нейкая 
свабода крытыкі. Дзе пануе поўная затхласць 
у прэсе. Дзе ёсць што заўгодна, але толькі не 
абмяркаванне праблем развіцця рэгіёна. 

Усё вырашаецца ў Менску адным чалаве-
кам. На месцы чыноўнік можна і поўнасцю 
бяздзейнічаць. Як трапна кажуць у народзе 
– нажывацца. Нават калі гэта стане вядома ў 
Менску, і на яго абрынецца гнеў “бацькі” і пас-

ледуе адстаўка, яму ўсё роўна будуць забяспе-
чаны цёплае месца і грашовая пасада. Тое, што 
народ не абірае чыноўніка, аддаляе таго ад на-
роду, поўнасцю разрывае ўсялякую з ім сувязь. 
(Ну, пагадзіцеся, нельга ж назваць сувяззю пе-
радвыбарчыя тэлефонныя званкі страціўшых 
надзею вырашыць свае праблемы жыхароў 
раёна.) Акружаны мясцовымі “гарлахвацкімі”, 
новапрызначаны раённы кіраўнік трапляе ў 
сістэму, дзе ўсё адпрацавана яшчэ ад савецкіх 
часоў. Бальшыня яе вінцікаў круцілася яшчэ 
пры камуністах, але з большай дакладнасцю 
і эфектыўнасцю, чым сёння лукашэнкаўская. 
Яго сістэма толькі крыху мадэрнізаваная, але 
не ў лепшы бок.  Фінансавыя раённыя пра-
блемы ў ёй вырашаюцца чыноўнікамі на сваю 
карысць. А з дапамогай раённых сродкаў 
масавай інфармацыі, шматлікіх сходаў, 
разнакаліберных камісій і паседжанняў ства-
раецца ўражанне вялікіх дасягненняў. Але якая 
эфектыўнасць тых мерапрыемстваў? У нас што, 
пасля паседжанняў тых камісій паніжаецца 
злачыннасць? А мо паменела п’яніц на вуліцах? 
Ці ўзнялася хваля нараджаемасці? 

А колькі нам каштуе ўся тая сістэма? Толькі 
Прэзідэнт з яго службай бяспекі, Кіраўніцтвам 
спраў і г. д. абыходзіцца краіне ў 400 000 000 

даляраў! А колькі дзяржаўных сродкаў па-
трабуецца “выкінуць” на раённых і аблас-
ных вертыкальшчыкаў! Тое, што галоўны 
менскі чыноўнік гразіцца скараціць коль-
касць чыноўнікаў, - чысты блеф. Хто ж будзе 
прасоўваць у жыццё ўсе ягоныя дырэктывы? 

Вы спытаеце, ці ёсць альтэрнатыва гэ-
тай уладзе? Ёсць. У праграмах бальшыні 
альтэрнатыўных кандыдатаў у Прэзідэнты 
маецца пункт аб сур’ёзным скарачэнні чы-
навенства. Толькі ці дараслі да гэтай альтэр-
натывы беларусы? І, нават калі цэнтральная 
ўлада калісьці зменіццаа, не факт, што на 
месцах усё адразу памяняецца. Новай улад-
зе патрабуюцца гіганцкія высілкі, каб змяніць 
псіхалогію местачковага беларуса, даказаць 
бальшыні, што новая ўлада будзе сапраўды на-
роднай. Галоўнае ж, здолець запусціць новыя 
механізмы мясцовага самакіравання, адысці ад 
затратнага тыпу эканамічных прадпрыемстваў, 
стварыць такія ўмовы вядзення бізнесу, што 
толькі гультай і горкі п’яніца не здолелі б імі 
скарыстацца. 

Сістэма ж, якая створаная Лукашэнкам, 
павінна адысці. Бо яна наскрозь гнілая. І вырак 
гісторыяй ёй даўно падпісаны.

Г.Станкевіч.

АдКРЫТЫ ЛІСТ ПРэЗІдэНТУ 
РэСПУБЛІКІ БЕЛАРУСЬ ЛУКАШэНКУ А.Р.

“Калі мы не 
ўстанем самі–
Не падыме нас 
ніхто.”

У цэнтры ўвАГі
Шаноўны чытач! Адкажыце на пытанні 

(падкрэсліце варыянты адказа) і дашліце 
анкету на адрас рэдакцыі. Дзякуй!

Апытанне  аб выданні 
1. Як вы ацэньваеце змест выдання?
•	 выдатны
•	 добры
•	 здавальняючы
•	 нездавальняючы
2. Як вы ацэньваеце вёрстку выдання?
•	 выдатная
•	 добрая
•	 здавальняючая
•	 нездавальняючая
•	 не	ведаю
3. Для мяне цікавы матэрыялы пра (ука-

жыце тры пазіцыі):
1. Дачу;
2. Здароўе
3. Спорт;
4. Выхаванне дзяцей;
5. Жанчын;
6. Узаемаадносіны;
7. Адукацыя;
8. Аўтамабілі;
9. Адпачынак;
10. іншае_________________________
4. У выданні мяне цікавіць: (укажыце 

тры пазіцыі, гл. на адвароце)

Са старонак “Зары” многія даведаліся 
пра тое, што ў Пяцігарскай ДАСШ 
замянілі абодва ацяпляльных кат-

лы. Адзін у верасні, а другі ў лістападзе. І 
тое чыстае праўда. Наяву турботы раённага 
аддзела адукацыі пра здароўе школьнікаў 
і настаўнікаў. Але ж у той заметцы ні слова 
не сказана, як змяніўся цеплавы рэжым у 
школьных сценах. Дык вось, мае дарагія чы-
тачы, ён амаль што не змяніўся. У школе як 
быў дзікі холад, ад якога некуды схавацца, 
так і застаўся. Калі напрыканцы лістапада 
ўдарылі першыя маразы, тэмпература ў кла-
сах не перавышала 12 – 15 градусаў. І тое 
яшчэ цудоўна, бо з падветранага боку яна не 
падымаецца вышэй 10 градусаў. А ў спарто-
вай залі і бібліятэцы наогул трымаецца каля 
5 градусаў! Пасля шасці ўрокаў у такой школе 
адчуваеш сябе напалову замарожаным фрук-
там. І на ўрокі прыходзіцца па-ранейшаму 
хадзіць апранутым.  

Прычынай гэтага холаду ў школе 
з’яўляецца цалкам згніўшая сталярка. Усе 
вокны без выключэння ўяўляюць сабой на-
палову згніўшыя рамы, якія, калі іх кранеш, 
рассыпаюцца. Сродкаў на іх замену ў раёне, 
зразумела, няма. А грошай тых хапіла б з гада-
вых акладаў двух-трох раённых чыноўнікаў. 
Або, калі б не разбурылі, а прадалі стары 
будынак СШ №1, бо быў жа пакупнік, які 
сапраўды сабіраўся яго выкупіць. (Я ўжо не 
кажу пра знакамітыя 400 000 000 даляраў на-
шага “радзецеля”.)  

Такая сітуацыя ў Пяцігарскай школе 
ўзнікае штогод, але ніхто з гэтай нагоды 
асабліва не турбуецца і трывогу не б’е. 
Маўляў, забастоўку ж настаўнікі не аб’явяць, 
бо школу наогул могуць закрыць. Вось і 
прыходзіцца “закаляцца” – губляць пакрысе 
здароўе, якога і так у постчарнобыльскай 
Беларусі кожны мае як кот наплакаў. 

Г.Станкевіч.

ГАзЕтнАЯ прАўДА

Яшчэ зусім нядаўна, нейкі ме-
сяц таму назад, каля горпасёлка 
ўздоўж дарогі Бешанковічы – Сянно 
ўзвышаліся пасадкі зялёных елачак. 
Столькі гадоў яны надзейна абаранялі 
дарогу ад снегавых заносаў, а пеша-
хода ці веласіпедыста ад пранізлівага 
заходняга ветру. А яшчэ яны проста 
радавалі вока і затрымлівалі на сваіх 
яловых лапах усю табліцу Мендзя-
леева, якой наша паветра рэгулярна 
папаўняюць аўтамабілі.

Праўда, з-за тых шчыльных ела-
чак з дарогі нельга было разгледзець 
“лукашоўку” – нядаўна пабудаваны 
ў прыгарадзе Бешанковіч аграгара-
док. Гэты недахоп дагледзела-такі 
чыноўніцкае вока. Паляцела каманда, 
і пасадка елачак умомант аказалася 
спляжанай. Потым елачкі спрабавалі 
некуды прыбраць, але рэшту ўжо ў па-
чатку снежня спалілі проста на полі.

Цяпер рознакаляровыя дахі і “зга-
роды” аграгарадка здалёку лезуць у 

вока. Ах, як прыгожа! Дарога, голае 
поле, на якім улетку закрасуе збажы-
на, і вуліца, дакладней яе тылы. Цяпер 
нават ідучы ў прыбіральню на сваім 
жа агародзе жыхар “лукашоўкі” мусіць 
быць пад пільным позіркам чужых ва-
чэй. “Лукашоўцы” адкрылі свабодны 
доступ да табліцы рускага хіміка. Бо 
дарога сёння не пустуе ніколі.        

Наступны прыклад. Раптоўны 
рамонт дарогі Бешанковічы – Вула 
таксама пацягнуў за сабой знішчэнне 
прыроды. На гэты раз елачкі каля 
райцэнтра пакуль што засталіся 
некранутымі, затое не пашанцавала 
Мамойкаўскім бярозкам і прыгажуні 
сасёнцы, што раслі пры дарозе. Ка-
жуць, тут каманду на знішчэнне дрэў 
даў “сам” Косінец. Не спадабалася яму, 
што тыя дрэвы трохі выторкваліся са 
стройнага рада прысадаў, якімі абсад-
жана дарога на Вулу.

Адна з нашых настаўніц смерць 
прыгожай сасёнкі ўспрыняла як 

асабістае гора. І як растлумачыць тон-
кай чалавечай душы, што чыноўнічай 
руцэ няма розніцы, што нішчыць – 
елкі, сасонкі ці бярозкі. Адпаведныя 
паперы на знішчэнне ў іх даўно за-
гатаваныя. Алібі ёсць нават на Дуб 
Напалеона. Гэта ў замежжы нават 
дрэвы лечаць: выбіраюць пашкод-
жаную грыбам драўніну, каб не даць 
заразе распаўсюдзіцца глыбей, і 
пламбіруюць дупло. Накшталт чала-
вечага зуба. І выратаваныя такім спо-
сабам дрэвы жывуць дзесяцігоддзі. 

Нашы ж кіраўнікі пляжаць налева 
і направа тое, што ніколі не садзілі. 
Аргументаў яны могуць прывесці на 
карысць сваіх злачынстваў дзесяткі. 
Але ж прыроду не падманеш. І за 
кожнае такое злачынства яна плаціць 
людзям павелічэннем захворванняў 
розных органаў і частак цела. І, 
на жаль, не толькі непасрэдным 
выкананаўцам прыгавораў.

Г.Станкевіч.

У цэнтры ўвАГі

Я – чытач са стажам. У савецкія часы 
скупліваў у газетным шапіку ўсе газе-
ты, каб даведацца пра навіны. Цяпер жа 
прыходзіцца ашчаджаць капейку і за-
давольвацца бібліятэчнай прэсай. А там 
асабліва не параскашуеш, бо ўсе бібліятэкі 
нашага раёна выпісваюць для народа 
толькі “правільныя” газеты. Прыходзіцца 
“няправільныя” выпісваць самому, каб 
быць у курсе ўсяго. Але “правільныя” 
газеты таксама цікава пачытаць, для 
параўнання.

Апошнімі днямі з іх так і папёр кло-
пат пра народ. На старонках мясцовай 
прэсы скрозь званкі грамадзян і рэ-
акцыя раённых чыноўнікаў: “Зробім...
пастараемся... спілуем...падсыпем...на-
вядзём...заменім...” Тое, што не рабілася 
гадамі і дзесяцігоддзямі, робіцца ў адна-
чассе. Праблемы, якія сёлета ўздымала 
“Крывінка”, і на якія цягам доўгіх месяцаў 
і нават гадоў чхалі раённыя службы, вы-
рашаюцца або хаця б імітуюцца выра-
шацца. Што ж гэта за дзіва надарылася ў 
лукашэнкаўскай Беларусі? А-а, зразумела. 
Гэта набліжаюцца прэзідэнцкія выбары. 

І не сказаць, што сёння чынавен-
ства стала спаць па пяць гадзін, але 
хоць нейкая справа скранулася з мёрт-
вай кропкі. Напрыклад, пасля шматлікіх 
тэлефанаванняў ледзь не з усяго раёна 
на розныя прамыя лініі пачалі падсып-
ку дарог да могілак. Яшчэ ў лістападзе 
мінулага года ў артыкуле: “Пахаванне 
ў Беларусі 21-га стагоддзя. Нялюдская 
ўлада.” “Крывінка” пісала пра стан дарог да 

могілак. З таго часу прайшоў год. Год, калі 
не было выбараў прэзідэнта. Можа, цягам 
гэтага года ў раёне не паміралі людзі? Ці 
мо ўлада не ведала, як іх вязуць у апошні 
шлях да могілак восенню і вясной? Якая ж 
яна тады ўлада, калі праз 65 гадоў пасля 
вайны мы не можам праехаць у святыя 
месцы! А афальтнае пакрыцце пад вокнамі 
райвыканкама за гэты час змянілі дзесяткі 
разоў, апошні раз летась. Ды й сам буды-
нак для “народных абранікаў” мяняўся і 
рамантаваўся неаднойчы, апошні рамонт 
– сёлета.

Аказваецца, дарог да могілак няма 
ў большасці вёсак раёна! Такая шыро-
кая геаграфія званкоў на прамыя лініі. 
Можа, і пясок у раёне скончыўся, і на-
фтапрадукты, і аўтамашыны ўсе разам 
зламаліся? Не, усё тое ёсць у наяўнасці з 
лішкам. Не стае толькі сумлення і гонару 
нашым чыноўнікам, якія быццам кляшчы 
ўчапіліся за ўладу і імітуюць напружаную 
працу.   

Пусціць пыл у вочы. Выдаць чорнае 
белым. Знайсці ворагаў і абвінаваціць 
іх ва ўсіх грахах. Не дапусціць да ўлады 
нікога, хто мае іншы падыход. Вось 
галоўныя прынцыпы іх работы, уключаю-
чы галоўнага чыноўніка. І толькі раз у пяць 
гадоў, калі іхнім утульным крэслам пачы-
нае пагражаць небяспека, нешта пачынае 
рабіцца цягам перадвыбарчага месяца. 

Ці купімся мы на гэты раз, спадар-
ства? 

Г.Станкевіч.

“Мы прАцАвАлі, прАцАвАлі, 
А ўзнАГАроДзілі ЯГо...”

чАМУ зніШчАЕццА прыроДА?

Менавіта такія словы прыйш-
лося пачуць, праходзячы каля 
купкі механізатараў у адной з га-
спадарак нашага раёна. Я не стаў 
удакладняць, каго мелі яны на 
ўвазе, бо і так было ўсё зразуме-
ла. 

Наш раён не паказаў сёле-
та нейкіх выдатных поспехаў 
у галіне сельскай гаспадаркі. 
Бальшыня паказчыкаў такія ж, 
як многія апошнія гады, і знач-
на горшыя, чым летась. Сама за 
сябе гаворыць ураджайнасць 

зерневых у гаспадарцы, якая 
стала па гэтаму паказчыку леп-
шай у раёне – 25, 7 цэнтнераў 
з гектара. Тым не менш, тое не 
стала перашкодай, каб Прэзідэнт 
узнагародзіў нашага раённага 
кіраўніка сп. Пянькоўскага, свай-
го вертыкальшчыка, медалём ”За 
працоўныя заслугі”. Яно б і няхай 
сабе, кіраўнікі таксама працуюць, 
і іхні хлеб незайздросны. Але ж 
нейкага медаля, пэўна, заработалі 
і механізатары. Тыя, хто на справе 
сее і арэ. У савецкія часы яны за 

аналагічную працу нават высокія 
ордэны атрымоўвалі, і ў нашым 
раёне такіх ардэнаносцаў шмат. 
А вось кіраўнікоў у савецкія часы 
ордэнамі, здаецца, не вельмі 
песцілі. 

Лукашэнкаўскі падыход зусім 
іншы. Аказваецца, за мудрае 
кіраўніцтва можна атрымліваць 
не толькі мільённы аклад(а 
ён у лукашэнкаўскіх раённых 
кіраўнікоў у наш цяжкі крызісны 
час ніяк не менш трох мільёнаў 
пацягне – штомесяц!!!), але і 

дзяржаўную ўзнагароду. І тое 
яшчэ раз сведчыць, што існуючую 
ўладу ніяк не назавеш народ-
най. Сапраўды: правёў штаб не 
сыходзячы з крэсла, даў разнос 
гультаяватым чыноўнікам, правёў 
пяціхвілінку, з’ездзіў у Віцебск і 
Менск на “Мэрсе”, а табе – медаль. 
А таму, хто тросся ад цямна да 
цямна ў трактары – дулю з макам. 

А мо ўзнагароды сёння вы-
даюцца за нешта іншае, як вы 
лічыце?

М.васільёў. 

Ці купімся, 
спадарства?

Як стаць на лыжы 

КУльтУрнАЯ пАДзЕЯ

1. матэрыял пра мясцовую ўладу;
2. матэрыял пра мясцовыя праблемы 

(камунальныя, дабраўпарадкавання, праца 
арганізацый);

3. матэрыял пра  Віцебшчыну;
4. матэрыял пра падзеі ў краіне;
5. аналітычныя матэрыялы;
6. прыватныя абвесткі;
7. матэрыял пра землякоў;
8. вынікі інтэрнэт-апытання;
5. рэдакцыі трэба больш пісаць пра ( паз-

начце тры адказа):
1. праблемы мясцовай ўлады;
2. мясцовыя праблемы жыхароў;
3. дасягненні ўладаў;
4. вядомых асоб раёна;
5. спартыўныя мерапрыемства;
6. гісторыю рэгіёна і краіны
7. пісаць пра___________________
паведаміце пра сябе:
1. Пол: муж; жан. 2. Узрост  да 20 гадоў;  20-35 

гадоў; 36-55 (60); 55(60)  і больш;
3. Адукацыя: сярэдняя; сярэдне-спецыяль-

ная; незакончаная вышэйшая; вышэйшая.
4. Сацыяльны статус: бюджэтны работнік; 

працоўны; студэнт; прадпрымальнік; часова не 
працуе ( беспрацоўны), пенсіянер.

Анкету дасылайце ў рэдакцыю. Даслаўшыя 
некалькі анкет атрымаюць сувеніры.

вырАШыМ прАблЕМУ

Зіма сёлета, як і ўсе апошнія гады, нады-
шла для многіх нечакана. Хаця, калі разабрац-
ца, яе прыход супаў з пачаткам каляндарнай 
зімы. Як толькі ўдарылі першыя маразы, я 
праверыў, наколькі нашы гандлёвыя кропкі 
падрыхтаваліся да пачатку зімовага сезону. 

Магазін “Культтавары” – адзіны ў раёне, 
што гандлюе спартовым інвентаром. Тут у 
наяўнасці і лыжы, і клюшкі. Праўда, лыжы 
тыя амль усе без краплення. Толькі адна пара 
расейскай вытворчасці мела яго. Праўда, 
кошт тых лыжаў у чатыры разы перавышаў 
кошт айчынных “тэлеханаў”. Драўляныя 
лыжы айчынай вытворчасці без краплення 
каштуюць крыху больш за 40 тысяч. Такія 
ж але паўпластыкавыя, больш зручныя і 
даўгавечныя, ад 80 да 90 000, у залежнасці ад 
памеру. Лыжныя чаравікі нашы “Культавары” 
раней не завозілі. Прадавачкі кажуць, што 
некалькі пар для пробы сёлета завязуць, але 
каштаваць яны будуць каля 250 000 руб.

А гэта значыць, што і сёлета ніхто асабліва 
на лыжах не стартане. Не тыя заробкі ў люд-
зей, каб дазволіць сабе адразу “выкінуць” з 
кішэні амаль паўмільёна. Дзіўна назіраць, 
але ў райцэнтры за ўсю зіму на вуліцы можна 
ўбачыць лічаных лыжнікаў. Няма ў нас ніякіх 
спартовых традыцый. Даўно парасла густым 
лазняком абяцаная асветленая лыжная тра-
са. У выміраючай краіне спорт шануецца 
толькі з тэлеэкрана. Нават школьнікі ў нашых 
школах не маюць пары лыжаў на брата. А не-
каторыя школы, як Пяцігарская, ужо некалькі 
год запар не маюць наогул ніякіх лыжаў. 

Думаеце, пра тое не ведаюць чыноўнікі? 
Як бы не так. Не ведае толькі галоўны, які мог 
бы кожнаму, замест агітацыйнай кніжкі пада-
раваць камплект лыжаў ці хакейнай амуніцыі. 
І не афішуючы пры гэтым, што тое падарунак 
ад Прэзідэнта. Менавіта так робяцца добрыя 
справы ва ўсім свеце. 

Г.Станкевіч.

Ці баліць у 
вас сэрца, 
гледзячы на 
такое?

Жыві ЯК ГАСпАДАр

р Е ц Е п т  л А п Ш и  н А  У Ш и 

Максимум патетики, минимум конкретики – 
по такому принципу построена предвыборная 
программа Александра Лукашенко образца 
2010 года. В этом документе «Салідарнасць» 
обнаружила несколько нехитрых приемов, 
при помощи которых избирателям пудрят 
мозги.  

Прежде всего, в предвыборной программе 
Александра Лукашенко активно использует-
ся принцип: «все новое – это хорошо забы-
тое старое». Возьмем, к примеру, вот такой 
пункт: «К 2015 году уровень жизни в бела-
руси приблизится к европейскому». Звучит 
красиво, но…

То же самое было обещано и на предыдущих 
выборах. Цитата из программы Лукашенко об-
разца 2006 года: «основная задача на бли-
жайшие пять лет – довести качество жизни 
наших граждан до уровня, сравнимого с 
западноевропейским».

И – вы будете смеяться – на позапрошлых 
выборах звучало еще более сладкое обеща-
ние. в программе 2001 года лукашенко ам-
бициозно заявлял о «резком повышении 
благосостояния народа и приближении 
его к уровню экономически развитых ев-
ропейских государств».

вспоминается нетленное: «наша цель – 
коммунизм!». И результат примерно такой 
же. Достаточно упомянуть, что ныне средняя 
зарплата в Польше составляет около 1500 
долларов, у нас – пока не дотягивает и до обе-
щанных 500 (при том, что в соседней стране 
многие товары и услуги дешевле, чем у нас, 
хотя, разумеется, есть и обратные примеры). 
Нечего сказать – приблизились!

Еще одна стандартная «фишка» - обеща-
ние квартир многодетным семьям. В 2006 
году оно звучало так: «наш ориентир: каж-
дой молодой семье — квартиру не позд-
нее чем через 3 года после вступления в 
брак. А многодетным семьям государство 
ее оплатит: при наличии пятерых детей — 
100 процентов, четырех — 50 процентов, 
троих — 30 процентов».

Нынешний вариант еще краше: «Каждая се-
мья, где есть четверо и более детей, за счет 
государства получит квартиру. Семьям с 
тремя детьми будут компенсированы 75 
процентов стоимости жилья». И фигня, что 
обещание пятилетней давности провалено! 
Зато перспективы стали о-го-го!

Такого рода примеров можно привести до-
вольно много. Но перейдем к следующему 
способу вешания лапши на уши избирателям.

В разделе «Что мы сделали» нынешней про-
граммы Лукашенко, в частности, говорится: 
«По уровню развития человеческого потен-
циала беларусь заняла 61-е место из почти 
двух сотен стран мира. Для молодого суве-
ренного государства, которому не исполни-

лось и двадцати лет, - это почетное место!»
Все бы ничего, но в 2003 году беларусь в 

этом рейтинге занимала 53-е место. Таким 
образом, за последние годы наша страна 
здесь не приобрела, а утратила. Но об этом 
авторы программы скромно умолчали, рас-
считывая, что избиратели не станут рыться в 
архивах, чтобы сравнить нынешнее положе-
ние с прошлым.

наконец, из нынешней программы по 
сравнению с предыдущими изъят ряд кон-
кретных ориентиров. они заменены на 
патетические обещания: «усилим», «укре-
пим», «расширим» и т.д.

Пример: в программе Лукашенко 2006 года 
говорилось, что инфляция будет снижена до 
уровня не более 5% в год. на самом деле, по 
итогам текущего года она составит около 
10%. Судя по всему, обуздать рост цен нынеш-
ний глава Беларуси в случае переизбрания не 
рассчитывает. Поэтому в нынешней его про-
грамме инфляция вообще не упоминается. 
Нет такой проблемы!

Оценить исполнение некоторых ранее дан-
ных обещаний читатели могут самостоятель-
но:

-- Учитель, врач, ученый будут получать зар-
плату в 1,2 - 1,5 раза выше средней. (2001 год)

-- Либерализация экономики, стимулирова-
ние предпринимательской активности чело-
века. Число лицензируемых видов деятельно-
сти будет сокращено до 10 - 12. (2001)

-- Мы сделаем жизнь в сельской местности 
не менее комфортной, чем в городах. (2006)

-- Мы вывели на мировой уровень сотни 
крупных производств. Теперь ПЕРВОСТЕПЕН-
НАЯ задача — дойти до КАЖДОГО предпри-
ятия нашей страны, независимо от отрасли, 
сферы и численности работающих. (2006)

-- В ближайшее время мы получим право 
разработки месторождений нефти и газа на 
территории братской России. Тем самым бу-
дет ликвидирована зависимость государства 
от других стран в энергоресурсах. (2001)

-- Дальнейшее строительство Союзного го-
сударства является стратегической задачей, 
а братская Россия — важнейшим нашим пар-
тнером. (2006)

-- Мы добьемся того, чтобы человек перед 
лицом государственных служб перестал чув-
ствовать себя просителем. (2006)

-- Во ВСЕХ (здесь и далее выделено автором 
статьи – прим.ред.) инстанциях будет внедрен 
принцип «одного окна». (2006)

-- Первостепенная задача — ОКОНЧАТЕЛЬ-
НО ИСКОРЕНИТЬ волокиту, невнимательное 
отношение и формализм при рассмотрении 
насущных проблем людей. (2006)

Ну и так далее. В целом же трудно не согла-
ситься с экономистом Леонидом Заико, ко-
торый в эфире Радыё Свабода заявил: «Если 
суммировать мои впечатления – это не 
программа, а агитка. Майские призывы цК 
вКп(б) в 1956 году. Я помню то время – это 
очень похоже. Только появились новые тер-
мины – нанотехнологии, интернет – а так всё 
то же самое».

вадим ливнев.

Кіраўніцтва справаў, Служба бяспекі, 
Рэзервовы фонд. 

«Наша Ніва» падлічыла афіцыйны бюджэт 
розных прэзідэнцкіх структур. 

выдаткі на дзяржаўныя органы, 
якія забяспечваюць дзейнасць 
прэзідэнта, мільярдаў рублёў

(у дужках — эквівалент у далярах)
2011 — 41,1 ($13 млн)
2010 — 30 ($10 млн)
2009 — 34,4 ($12 млн)
2008 — 26,4 ($12 млн)
2007 — 26,6 ($12 млн)
* * *

Адлічэнні з бюджэту ў рэзерво-
вы прэзідэнцкі фонд, мільярдаў 
рублёў

(у дужках — эквівалент у далярах)
2011 — 270 ($90 млн)
2010 — 2760 ($919 млн)
2009 — 324 ($114 млн)
2008 — 217 ($99 млн)
2007 — 176 ($80 млн)
* * *

Адлічэнні на дзейнасць 
Кіраўніцтва справаў прэзідэнта, 
мільярдаў рублёў

(у дужках — эквівалент у далярах)
2011 — 405 ($128 млн)
2010 — 245 ($82 млн)
2009 — 284 ($100 млн)
2008 — 178 ($81 млн)
2007 — 133 ($61 млн)
* * *
Афіцыйныя даходы кіраўніка дзяр-

жавы становяцца вядомыя беларусам 
толькі калі трапляюць у дэкларацыі 
аб даходах кандыдатаў у прэзідэнты. 
Папярэдні раз такая інфармацыя была 
ў 2005 годзе. Тады кіраўнік дзяржавы 

зарабіў за год 59 мільёнаў рублёў. У 
эквіваленце гэта складала каля 20 ты-
сяч еўра.

Цяпер Лукашэнка зарабляе 94,5 
мільёна рублёў — каля 24 тысяч еўра.

Але выдаткі краіны на прэзідэнта 
— гэта не толькі ягоны афіцыйны за-
робак. 

Абслугоўванне прэзідэнта вымагае 
шмат дадатковых стратаў, і некато-
рыя з іх прапісваюцца ў бюджэце. Якія 
менавіта?

Першым радком у раздзеле 
«Агульнадзяржаўная дзейнасць» 
бюджэту краіны ідуць выдаткі на 
«дзяржаўныя органы, якія забя-
спечваюць дзейнасць прэзідэнта». 
З года ў год гэтая лічба вагаецца ў 
раёне $12 мільёнаў. Выключэннем-
рэкардсменам стане толькі наступны 
год. Дзейнасць прэзідэнта «пада-
ражае» ажно на 37% у параўнанні з 
леташнім паказчыкам. У сярэднім, усе 
працаздольныя беларусы вымушаны 
«скідвацца» па $2.

загадкавы фонд
Адлічэнні ў загадкавы Рэзервавы 

фонд прэзідэнта нашмат большыя. 
У гэтым годзе кожны працаздольны 

беларус падзяліўся з кіраўніком дзяр-
жавы заробленымі $156.

Незразумелы статус грошай дае гле-
бу для спекуляцый.

Вядома, што існуюць два іншыя 
фонды — для дапамогі юрасобам і 
індывідуальным прадпрымальнікам і 

для фінансавання расходаў, звязаных 
са стыхійнымі бедствамі і катастрофамі. 
Што датычыць прэзідэнцкага фон-
ду, то тут грошы ідуць на падтрымку 
таленавітай моладзі — выплату па-
вышаных стыпендый, арганізацыю 
адукацыйных і забаўляльных 
мерапрыемстваў.

«Існаванне прэзідэнцкага фонду, 
які напаўняецца з бюджэту, а ягоныя 
грошы размяркоўваюцца прэзідэнтам, 
— гэта агульная практыка. Такія 
фонды існуюць у многіх краінах. На-
прыклад, у Казахстане 300 студэнтаў 
атрымліваюць грошы з рук Назар-
баева. Усё адно, ці будуць сродкі ісці 
напрасткі з бюджэту, ці выдавацца з 
рук прэзідэнта. Іншае пытанне, што ўсе 
ведаюць пра існаванне прэзідэнцкага 
фонду, але калі там была апошняя 
рэвізія і ці былі яны ўвогуле — ніхто не 
ведае», — кажа незалежны эканаміст 
Леанід Злотнікаў.

Колькі нам каштуе прэзідэнт? Да-
дамо, фінансаванне будоўляў, прэмій 
і стыпендый з прэзідэнцкага фонду 
актыўна выкарыстоўваецца ў прапа-
гандзе. Так, нібы гэта не грамадства 
фінансуе, а асабіста палітык Аляксандр 
Лукашэнка.

Звычайна адлічэнні з бюджэту скла-
даюць каля $100 мільёнаў штогод. Вы-
ключэннем стаў гэты год, калі ў выніку 
пераразмеркавання бюджэту выдаткі 
на рэзервовы фонд перавысілі $900 
мільёнаў!

Н я г л е д з я -
чы на дэфіцыт 
б ю д ж э т у , 
кіраўнік дзяр-
жавы вырашыў 
не змяншаць выдаткі на сацыяльная 
праграмы, даплаціўшы з «уласнай» 
кішэні. Вось толькі гэтыя грошы былі 
кампенсаваныя да канца года. Агуль-
ная сума, што ўтрымліваецца ў рэзер-
вовым фондзе прэзідэнта, невядомая. 
Па ўскосных сведчаннях, у сярэдзіне 
года яна складала каля $2,8 мільярда.

прэзідэнцкія заўхозы
Кіраўніцтва справаў прэзідэнта, у 

адрозненне ад рэзервавага фонду, 
не «пазычае» грошай дзяржаўнаму 
бюджэту. Таму сярэднія выдаткі на 
гэтую ўстанову складалі за апошнюю 
пяцігодку «ўсяго» $90 мільёнаў.

Выхад з крызіснага 2010 года пра-
дугледжвае, што выдаткі на імперыю 
прэзідэнцкіх заўхозаў узрастуць больш 
чым на палову — да $128 мільёнаў. 
Варта адразу ўдакладніць, што прывед-
зеныя выдаткі ніяк не пераклікаюцца з 
забеспячэннем дзейнасці прэзідэнта, 
бо праходзяць па рознай ведамаснай 
класіфікацыі.

Кіраўніцтва — гэта камерцыйная 
структура. І няясна, чаму кожны з нас 
вымушаны яе так шчодра фінансаваць 
з уласнай кішэні.

бяспека даражэйшая за дзей-
насць

Яшчэ некалькі устаноў маюць да 

кіраўніка краіны ўскоснае дачыненне. 
Яднае іх яшчэ адзін факт — усе яны ў 
2011 годзе істотна падаражаюць. На-
прыклад, Акадэмія кіравання кашта-
вала сёлета $3 мільёны, а ў наступным 
годзе пацягне на ўсе $3,8 мільёна.

Аператыўна-аналітычны цэнтр пры 
прэзідэнце падрасце з $4,2 мільёна да 
$5,4 мільёна.

Трэцяя арганізацыя, Служба бяспекі 
прэзідэнта, замахваецца на лічбы 
іншага кшталту. У гэтым годзе яна каш-
тавала амаль столькі ж, колькі «забес-
пячэнне дзейнасці» кіраўніка дзяржа-
вы — $10,2 мільёна. 

А вось у наступным вырасце больш 
чым напалову — аж да $15,7 мільёна! 
Варта ўдакладніць, што ўсе дадзеныя 
за 2011 год пералічаныя па курсе 3170 
рублёў. Зробім выгляд, што верым 
лічбам, закладзеным у бюджэце.

Калі падлічыць, колькі бюджэтных 
грошаў давялося выдаткаваць на 
дзейнасць прэзідэнта, службу ягонай 
бяспекі, кіраўніцтва справамі і рэзер-
вовы фонд, за пяць гадоў атрымаец-
ца $1,9 мільярда! У сярэднім — $400 
мільёнаў штогод. Сапраўды, прэзідэнт 
— дарагая забаўка.

віталь несцераў. 

Колькі нам каштуе прэзідэнт? 
$400 мільёнаў у год!

«ЗасуНулі пісталет ў рот, крычалі прыЗНавацца…» ВПЕРЁд — 
В ПРОШЛОЕ!

Все разговоры о модернизации нашей страны 
– не более, чем пропагандистская риторика. В за-
ключительном слове на всебелорусском народ-
ном собрании Александр Лукашенко рассказал о 
своих идеалах. Ведут они в никуда. 

Руководителя Беларуси с советским наследием 
роднят серьезные вещи.

-- Заметил, что очень грамотно, патриотично 
оправдываются наши делегаты за форум перед 
теми, кто его критикует, называя его чуть ли не 
съездом КПСС. До съезда КПСС нам еще далеко, 
до него мы еще не дотягиваем, но такая оценка 
нас вдохновляет, -- сказал глава Беларуси.

Вероятно, еще одним источником вдохнове-
ния является членский билет коммунистической 
партии Советского Союза, который Александр Лу-
кашенко хранит до сих пор. Также руководитель 
суверенной Беларуси в очередной раз высказал 
сожаление о развале СССР.

Эти заявления перечеркивают рассуждения 
некоторых политологов, что Лукашенко-де мо-
рально готов перевести Беларусь на рельсы ка-
питализма и даже демократизировать страну. 
Глава государства продемонстрировал, что у него 
принципиально иные ориентиры. Это, с одной 
стороны, объясняет, почему даже экономическая 
либерализация осуществляется так медленно и 
непоследовательно. А с другой, дает достаточно 
ясное представление о наших перспективах: ожи-
дать, что при руководителе, котороый молится на 
съезд КПСС, страна будет модернизирована, по 
меньшей мере, наивно.

Лукашенко живет в прошлом и программирует 
на аналогичный режим существования всю стра-
ну. Его выступление на всебелорусском народ-
ном собрании действительно напоминает доклад 
генерального секретаря КПСС Л.И.Брежнева на 
очередном съезде партии. Цели определены, за-
дачи поставлены, за работу, товарищи! Вперёд – в 
прошлое! Потому что в будущем для Александра 
Григорьевича места нет.

Праваабаронцы 
зьбіраюць подпісы за 
суд над Лукашэнкам 
ІНІЦыЯТыВА БыЛОГА СУДЗЬДЗІ ГАРы ПАГАНЯйЛы 
ПРыЦЯГНУЦЬ АЛЯКСАНДРА ЛУКАШЭНКУ ДА 
КРыМІНАЛЬНАй АДКАЗНАСЬЦІ ПАВОДЛЕ АБВІНАВАЧАНЬНЯ 
ў ЗАХОПЕ ўЛАДы АТРыМАЛА ПАДТРыМКУ СЯРОД 
ПРАВААБАРОНЦАў, ЯКІЯ ЗЬБІРАюЦЬ НА ВУЛІЦАХ МЕНСКУ 
ПОДПІСы ПАД ГЭТыМ ПАТРАБАВАНЬНЕМ.

Ініцыятыву Гары Паганяйлы падтрыма-
ла праваабаронца Кацярына Садоўская. У 
2007-м жанчына адбыла ў Гомельскай жано-
чай калёніі год паводле абвінавачаньня ў па-
клёпе на прадстаўнікоў улады. Ужо некалькі 
тыдняў праваабаронца зьбірае подпісы за 
суд над Лукашэнкам. Кацярына Садоўская 
кажа, што сабрала ўжо болей за сто подпісаў, 
і што людзі падпісваюцца ахвотна.

 «Некаторыя падпісваюцца зь вялікім зада-
вальненьнем. Нават гэта дэманструюць, што, 
маўляў, мы цябе не баімся. Што мы патрабу-
ем і будзем патрабаваць, каб ты атрымаў тое, 
чаго заслугоўваеш. Так і кажуць: не баюся 
яго, як бы ён не пагражаў». 

Акрамя прыцягненьня да суду Аляксан-
дра Лукашэнкі, праваабаронцы патрабуюць 
зьняць яго з выбараў прэзыдэнта. Асноўны 
аргумэнт — што ён, як яны лічаць, у 1996-м 
годзе незаконна захапіў уладу. Таксама пра-
ваабаронцы мяркуюць, што дзейны кіраўнік 
Беларусі ня можа выконваць абавязкі прэзы-
дэнта паводле стану здароўя. 

Як кажа Кацярына Садоўская, сабраныя 
подпісы будуць накіраваныя ў Нацыянальны 
сход, Вярхоўны і Канстытуцыйны суд, Праку-
ратуру Беларусі, у Цэнтравыбаркам, а таксама 
ў прадстаўніцтвы міжнародных арганізацый 
у Менску і міжнародным назіральнікам за 

выбарамі.
Ініцыятар прыцягненьня Аляксандра 

Лукашэнкі да крымінальнай адказнасьці 
былы судзьдзя Гары Паганяйла мяркуе: 
ягоная ініцыятыва падтрыманая, паколькі 
яна «цалкам заснаваная на законе». Чаму 
не адрэагавалі на заклік былога судзьдзі 
дзяржаўныя органы, якія сочаць за выка-
наньнем законаў? 

«Таму што насамрэч у краіне ня дзейнічае 
прынцып падзелу ўлады, ня маецца ніякай 
супрацьвагі ўладзе аднаго чалавека. Прын-
цыпы законнасьці і парлямэнтарызму не 
выконваюць. Судовая ўлада цалкам падпа-
радкаваная прэзыдэнцкай уладзе, і таму не 
даводзіцца спадзявацца, што нехта прыме 
канстытуцыйныя захады і выканае тое, што 
прадугледжвае Канстытуцыя». 

Кацярына Садоўская з аднадумцамі зьбірае 
подпісы за прыцягненьне да суду Аляксан-
дра Лукашэнкі ў асноўным на выбарчых 
пікетах і падчас перадвыбарчых мітынгаў. Ці 
не перашкаджае міліцыя?

«Ніхто і нічога не перашкаджае. Міліцыянты 
баяцца падыходзіць да гэтых пікетаў, на якіх 
мы зьбіраем подпісы», — кажа Кацярына 
Садоўская. 

Алег Грузьдзіловіч.

пры адкрыцьці ўсебеларускага сходу Аляк-
сандар лукашэнка вітаў яго ўдзельнікаў ад імя 
беларускага народу. Каго ж тады прадстаўлялі 
яны? Але гэта не адзіная і не галоўная паэтыч-
ная вольнасьць маратону ля мікрафону. 

Прамова не гучала як перадвыбарчая – про-
ста нязьменны правадыр ставіў задачы і даваў 
абяцаньні.

Аднак выбарчы кантэкст прарываўся, калі 
прамоўца, не называючы імёнаў, адказваў сваім 
апанэнтам-канкурэнтам. Але пры гэтым многія 
ягоныя закіды насамрэч можа было закінуць і са-
мому прамоўцу.

Ужо зараз відавочна, што абвінавачваньне 
апазыцыйных кандыдатаў у папулізьме стане 
хіба не галоўнай лініяй контратакі. Лукашэнка 
красамоўна распавядаў пра бездапаможнасьць 
апанэнтаў у адказах на пытаньне, дзе ўзяць гро-
шы на іх шчодрыя абяцаньні. 

Справа ня ў тым нават, што ў 1994 годзе на 
пытаньне прэм’ера Кебіча, як ён зьбіраецца 
запусьціць заводы, кандыдат у прэзыдэнты Лука-
шэнка адказваў: “Я ведаю як”. Бо і зь сёньняшняй 
прамовы было незразумелым, як будуць дасягну-
тыя мэты, пастаўленыя ім. Адкуль возьмуцца гро-
шы на мадэрнізацыю, на перабудову нацыяналь-
най эканомікі? 

Навідавоку была супярэчнасьць паміж базавым 
тэкстам урадавай праграмы, на якой грунтаваўся 
дакладчык, і яго асабістымі эмацыйнымі 
“адрывамі” ад тэксту. 

У гэтых “адрывах” прадпрымальніцтва трак-
тавалася не як рухавік, не як мэханізм зьмены 
эканомікі, а як досыць экзатычная, у чымсьці 
нават карысная зьява, якую дзяржава па сваёй 
дабрыні не зьбіраецца нішчыць. Лукашэнка з го-
нарам казаў пра тое, што сустракаецца з кожным 
замежным бізнэсоўцам, які мае намер укладаць 
грошы ў беларускую эканоміку. Але гэта наўрад 
ці сумяшчальна з шырокім патокам замежных 
інвэстыцыяў. 

Гэтак жа трактавалася і прыватызацыя – не 
як інструмэнт зьмены прыроды нацыянальнай 
эканомікі, а як нешта, што можна рабіць, а мож-
на і не рабіць, што трэба абстаўляць шматлікімі 
ўмовамі і разглядаць кожны выпадак асобна і 
грунтоўна. 

Пра што Лукашэнка казаў шчыра і ад душы – дык 
гэта пра дысцыпліну і парадак, якія могуць на 20% 
падвысіць эфэктыўнасьць вытворчасьці. Падыход 
цалкам натуральны ў межах створанай у Беларусі 
мадэлі. Але тады застаецца незразумелым, за 
кошт чаго і ў якім накірунку яе трэба мяняць. 

Значная і хіба ня самая важная частка пра-
мовы была прысьвечаная беларуска-расейскім 
адносінам. На адрас Расеі была пушчаная чарговая 

порцыя крытычных стрэлаў, Лукашэнка не хаваў 
крыўды на тое, што ў пасланьні фэдэральнаму схо-
ду прэзыдэнт Мядзьведзеў нават не ўзгадаў Бела-
русь, але патас палягаў у тым, што з Расеяй усё ў 
Беларусі будзе добра, усё наладзіцца, што ніякага 
разрыву няма. Гэтыя супакойваньні прамоўца фа-
кусавана адрасаваў залі, якая глядзела «Хроснага 
бацьку» і чула крамлёўскія папярэджаньні. Глед-
зячы па ўсім, менавіта гэты разрыў з Крамлём, ці 
ягоны вобраз, ствараюць вялікую небясьпеку для 
прамоўцы. 

У гэтым сьвятле нават камічна гучалі словы пра 
тое, што на саміце АБСЭ ў Астане ўсе ўбачылі, як 
супольна трымаюцца Беларусь і Расея. Здава-
лася б, усе ўбачылі, што расейскі лідэр ухіліўся 
ад камунікацыі са сваім беларускім калегам. Але 
чаго ня скажаш у паэтычным натхненьні!

Пры гэтым рабіліся празрыстыя намёкі на тое, 
што калі Расея будзе ўпарціцца, то “Беларусь не 
застанецца бясхознай”, гэта “ласы кавалак для 
ЭЗ і ЗША”. Такое ўсьведамленьне пра ўласную 
краіну ня надта стасавалася з годным заклікам 
“пазбаўляцца ад лёкайскай псыхалёгіі”, але ізноў 
жа – хто ж патрабуе ад паэзіі лягічнасьці? 

Цікавым быў фрагмэнт пра апору на ўласныя 
рэсурсы. Гэта – ускоснае сьведчаньне таго, што 
стасункі з Расеяй усё ж наўрад ці вернуцца на 
ранейшы ўзровень, калі ўсе патрэбы расейскімі 
рэсурсамі і забясьпечваліся. 

Яркім момантам быў зварот да апазыцыйных 
кандыдатаў: ”Можаце выводзіць людзей на плош-
чу, краіну вы не атрымаеце, мы не дадзім вам яе 
разьдзерці, яна нам дорага каштавала”. “Мы” – гэта 
хто? Адзін з кандыдатаў у прэзыдэнты – іншым? 

Прамовы Лукашэнкі падчас мінулых выбараў 
пакідалі ўсё ж больш цэласнае ўражаньне. Тады 
была пэўная яснасьць: ідзем наперад правільным 
шляхам, беларускі цуд бездакорны, будзем пра-
цаваць і ўсё атрымаецца, а падступнаму Захаду і 
ўнутраным ворагам дамо рады.

Цяпер і сам Лукашэнка ўсьведамляе, што нешта 
трэба мяняць. А вось як? Ці то рыфмы скончыліся, 
ці то адказы састарэлі, толькі адзінадушныя апля-
дысмэнты засталіся нязьменнымі. 

Пакуль.   Юры Дракахруст.

пАэт 
лУКАШэнКА 

З  трох падлеткаў, падазраваных па 
справе аб гучным забойстве ў Віцебску, 
выбівалі паказанні. 

Магілёўскі абласны суд 29 
лістапада прызнаў невінаватымі дваіх 
непаўнагадовых віцяблянаў — Аляк-
сандра Логінава і Аляксандра Напаюка, 
абвінавачваных у забойстве, здзейсне-
ным з асаблівай жорсткасцю групай 
асоб (па пп. 6; 15, ч.ІІ, арт. 139 КК. РБ), 
у чэрвені 2009 года ў Віцебску. Пасля 
абвяшчэння прысуду абвінавачаныя 
былі вызваленыя з-пад варты ў зале 
судовага пасяджэння. За кратамі яны 
правялі амаль паўтара года — 10 
месяцаў цягнулася следства і 7 — судо-
выя пасяджэнні.

Зверскае забойства (пацярпелы 
памёр ад 63-х нажавых раненняў 
і шматлікіх удараў) 31-гадовага 
беспрацоўнага было здзейснена 14 
чэрвеня 2009 г. недалёка ад абласной 
бальніцы ў Віцебску. 

У аператыўных работнікаў Перша-
майскага РАУС зачэпак не было, затое 
на носе быў чарговы «Славянскі базар» 
з абавязковым наведваннем горада 
прэзідэнтам. А чуткі пра крывавае зла-
чынства ўжо распаўзаюцца па аблас-
ным цэнтры. Супакоіць народ можна 
было гучнай заявай аб затрыманні зла-
чынца. І тут пад руку мясцовым Шэр-
лакам трапіліся трое дзевяцікласнікаў 
віцебскай гімназіі № 7 — Логінаў, Напа-
юк і Аўчароў. Яны прыйшлі на наступны 
дзень пасля забойства (яшчэ не ведалі 
пра злачынства) на тое самае месца 
ля пажарнага вадаёма за абласной 
бальніцай адзначыць сканчэнне наву-
чальнага года.

Усё як у танным дэтэктыве: забойцы, 
маўляў, вяртаюцца на месца крывавай 
разборкі (на наступны дзень!). Акра-
мя таго, на думку операў, гімназісты 
павінны былі стаць «зручным матэ-
рыялам» для абвінавачвання, бо ўсе 

трое — з няпоўных сем‘яў. Іх выхоўвалі 
маці-адзіночкі, а Аляксандра Напаюка 
— і ўвогуле адна бабуля. Следства, ма-
быць, ніяк не разлічвала на супраціў…

Праз два тыдні школьнікі былі 
арыштаваныя. Прычым следства 
адразу пайшло па шляху найменшага 
супраціву — запалохвання сведак і 
падазраваных, фальсіфікацыі фактаў, 
прымянення фізічнага і псіхалагічнага 
гвалту ў адносінах да непаўналетніх з 
мэтай дачы хлуслівых паказанняў. А ў 
наступным (калі стала зразумела, што 
зрабіць з невінаватых вінаватымі будзе 
не так проста) — і шляхам зацягвання 
часу. Спіс парушэнняў заканадаўства, 
дапушчаных следчымі органамі, ад-
вакат зачытвала ў судзе больш за 
гадзіну (сярод іх і парушэнне права на 
абарону ад першага дня затрымання). 
А аповед абвінавачаных аб катавань-
нях, якія ўжываліся ў адносінах да іх у 
Першамайскім РАУС, нельга было слу-
хаць без унутранага ўздрыгу.

З аповеда Аляксандра Логінава:  
«Завялі ў кабінет № 19 (там ёсць шторы), 
было пяць чалавек, зачынілі дзверы на 
ключ (або зашчапку), спачатку паклалі 
на падлогу, адзін з іх, які пры затрыманні 
вёў машыну, дастаў пісталет, прыставіў 
да ілба, засунулі пісталет ў рот, крычалі, 
каб прызнаваўся. Потым паднялі з 
падлогі, паклалі на стол жыватом уніз, 
адзін узяў адкрутку і пачаў круціць пе-
рад вачыма са словамі: «Зараз засуну, 
куды трэба». Затым пасадзілі на крэс-
ла, сталі біць па галаве далонямі. Усё 
гэта суправаджалася патрабаваннямі 
прызнацца… Пасля гэтага пратрымалі 
ў боксе каля 2 гадзін, затым у кабінеце 
кагосьці з кіраўніцтва было сказана: 
«Зараз завязем на Дзвіну, возьмем за 
ногі і патрымаем у вадзе». 

16-гадоваму Аляксандру Аўчарову 
пасля допытаў у РАУС давялося рабіць 
сур‘ёзную аперацыю на селязён-

цы. Цалкам магчыма, што менавіта 
таму Аўчароў далей не фігураваў у 
крымінальнай справе. Супрацоўнікі 
міліцыі спалохаліся?

Як бы там ні было, але двое з трох 
хлапчукоў падпісалі пад катаваннямі 
яўку з павіннай. Тут, акрамя фізічнага 
прымусу, сваю ролю адыграў і 
псіхалагічны ціск. 

Кожнаму з іх казалі, што двое яго 
сяброў ўжо далі паказанні супраць яго 
і адпушчаныя дадому. 

У выніку не абгаварыў сябе толькі 
адзін з падазраваных (Аляксандр 
Логінаў).

Цікава, што ў якасці асноўнага сведкі 
выступала неаднаразова судзімая 
15-гадовая (!) жыхарка Віцебска, што 
трапілася напярэдадні дня забойства 
на крадзяжы кашалька і праходзіла 
раней па гэтай жа справе ў якасці 
падазраванай. Бацькі затрыманых 
ўпэўненыя, што сведка была падкупле-
ная супрацоўнікамі міліцыі і пайшла на 
ілжэсведчаньне, каб пазбегнуць пака-
рання за чарговы крадзеж.

У ходзе следства яна мяняла свае 
паказанні шэсць разоў (падлічана 
адвакатамі), няправільна паказваючы 
часам нават месца забойства (не ка-
жучы аб удзельніках). У далейшым у 
справе з‘яўляліся і схаваныя сведкі, у 
ролі якіх выступалі альбо былыя, аль-
бо сапраўдныя зэкі, якіх падсаджвалі 
ў камеры да абвінавачваных ужо ў 
Мінску (калі справа пачала «гарэць», яе 
перадалі ў рэспубліканскую пракура-
туру, сьледчаму Шчацько).

У той жа час, як паказалі адвакаты, 
шматлікія сведкі абароны дапыта-
ныя не былі або іх паказанні проста 
не прымаліся пад увагу. Як зрэшты і 
аб‘ектыўнае алібі: раздрукоўкі тэле-
фонных званкоў паказвалі на тое, што 
абвінавачаныя не маглі знаходзіцца 
падчас забойства ў раёне абланой 

бальніцы, а адзін з іх, Аляксандр Напа-
юк (дарэчы, грамадзянін Расіі), і зусім 
знаходзіўся на лецішчы за горадам. 
Але следства гэта ані не збянтэжыла.

Момант забойства быў адсунуты на 
часавы адрэзак, не забяспечаны алібі 
(час забойства ў ходзе папярэдняга 
следства змяняўся некалькі разоў). 
Усё на свае месцы паставіла толькі 
паўторная судмедэкспертыза, злад-
жаная ўжо на запыт суддзі. 4 лютага 
следчы Шчацько вынес пастанову аб 
прызначэнні псіхолага-псіхіятрычнай 
экспертызы для А. Логінава. Як сцвяр-
джае яго бацька Хачатур Хачатуран, 
асабістую справу сына перадалі ў 
Навінкі толькі праз 22 дні, а амбулатор-
ная карта з Віцебскага ПНД з‘явілася 
яшчэ праз тыдзень. Хачатур Хачату-
ран дамогся і асабістага прыёму ў ген-
пракурора Васілевіча: «Амаль гадзіну 
нас слухаў, але нават не знайшоў час 
адказаць на нашы скаргі, якія мы 
асабіста перадалі. Былі толькі адпіскі 
— нахабныя, грубыя, некампетэнтныя 
і г.д… І гэта пры тым, што ў „Советской 
Белоруссіі» той жа Васілевіч кажа, што, 
маўляў, мы такія дэмакраты — у нас 
непаўналетнія больш за тры месяцы 
не сядзяць…» Бацька называе гэтую 
крымінальную справу «справай Миха-
севича № 2».

«Па справе быў праведзены 
вялікі аб‘ём аператыўна-вышуковых 
мерапрыемстваў, затрачаныя вялікія 
дзяржаўныя сродкі. І які вынік?  З 
пэўнасцю следства не вызначыла на-
ват час, месца, прыладу здзяйснення 
забойства. З моманту затрымання 
адпрацоўвалася толькі адна версія — 
версія пра вінаватасць хлопцаў. І была 
адна мэта ў следства — дамагчыся 
прызнання віны любой цаной… « - гэта 
вытрымка з прамовы адваката падчас 
судовых спрэчак.

«наша ніва».


